
Shri Kakini Stotram

ಶ್ರೀಕಾಕಿನೀಸ್ತೋತ್ರಮ್  

ಅಥೈಕೋನಷಷ್ಟಿತಮಃ ಪಟಲಃ
ಶ್ರೀಆನಂದಭೈರವೀ  ಉವಾಚ
ಜ್ಞಾನೇಶ್ವರೀ   ಶುಭಕರೀ ಪರಿಭಾವನೀಯಾ
ಯೋಗೇಶ್ವರೈರ್ಹರಿಹರೈರ್ಗುರುಭಿರ್ಮಹೇಂದ್ರೈಃ   ।
ತಾಂಕಾಕಿನೀಂ ಪರಶಿವಾಂ ಪರಮೇಶಪತ್ನೀಂ
ಸಂಸ್ತೌಮಿ ಚಾರುಹೃದಯಾಂಬುಜಪೀಠಮಧ್ಯೇ  ॥ ೫೯-೧॥
ಏಕಾಕಿನೀ ತ್ರಿಜಗತಾಮತಿನಾಶಕಾಲೇ
ತ್ವಾಂ ಕಾಕಿನೀಂ ಸಮರಕಾರ್ಣಾ(ಂಡ) ಕಕಾಕಪತ್ನೀಮ್  ।
ತ್ವಂ ಸಾಕ್ಷಿಣೀ ಭುವನಭಂಗವಿಧೌಸಕಾಸ್ತೇ
ಭೂಷಂಡಕಾಕಮಹಿಷೀವ ವಯಂಭಜಾಮಃ ॥ ೫೯-೨॥
ಏಕಾಕಿನೀಂ ಸಕಲಧಾರಣಕಾಲಯೋಗೇ
ಆಧಾರ್ಯದೇಹಸಮಯೇಸತಿಕಾಕಿನೀಂತ್ವಾಮ್  ।
ವಾಯ್ವಾಸನೇ ಮನಸ ಆಶುವಿಕಾರನಾಶೇ
ಕಾಕೇಂದ್ರಚಂಚುಚಲಿತಾಮಹಮೇವಮೀಡೇ  ॥ ೫೯-೩॥
ಭಾವೋದಯೇಪ್ರಣಯಿನೀಮಗತೌ ಚಭಾವಾ
ಆಹ್ಲಾದಯೋಗವಿಭವೇ ಭುವನೇಶ್ವರೀಂ ತ್ವಾಮ್  ।
ಮಂದಾರಹಾರರುಚಿರೇಪರಮೇಶ್ವರಿ  ತ್ವಂ
ರಕ್ಷಾಂ  ಕುರುಪ್ರಥಮತೋ ಮತಿಮಾಶ್ರಯಾಮಿ  ॥ ೫೯-೪॥
ಚಂದ್ರೋದಯೇ ಸುಖಮಯೀದ್ಯುತಿಕೋಟಿದೀಪ್ತಾ
ಗೋಪ್ಯಾಗಮೇ ಸುಮತಿಭಿಃ ಸ್ವಮನಾಂಸಿ ಶುದ್ಧಾ ।
ಸಾತ್ವಂ  ಸುಖಾತ್ತ್ವಂ   ಭವಭಾವವಿಪೂಜನೀಯೇ
ರಕ್ಷಾಂ  ಕುರುಪ್ರಥಮಭಾಸ್ಕರಮಂಘ್ರಿಮೀಡೇ    ॥ ೫೯-೫॥
ತೇಪಾದಪಂಕಜಮಜಸ್ರಮಹಂ ಭಜಾಮಿ
ಸಾನಂದಬಿಂದುವಿಮಲಾಸನಭಾವಪುಂಜೇ ।
ಗುಂಜಾವಟೀವಿಮಲಮಾಲ್ಯಸುಶೋಭಿತಾಂಗೇ

ಸ್ಯಾಮೇವ ಮೇಚರಮಭಾವಸಮೂಹದಾತ್ರೀ  ॥ ೫೯-೬॥
ಪಂಚಾನನೇದಶಭುಜೇಸಕಲಾಸ್ತ್ರಯುಕ್ತೇ 
ವಿದ್ಯೇ  ಭಯೇನರಹರೇನರಹಾರಭೂಷೇ ।
ಪ್ರೇತಾಸನೇ  ತ್ರಿನಯನೇ ಜನನೀ ತ್ವಮೇವ
ರಕ್ಷೇ  ಶುಭೇಚರಣಪಂಕಜಮಾಶ್ರಯಾಮಿ  ॥ ೫೯-೭॥
ಶ್ರೀ  ಸುಂದರಿ ಪ್ರಣತರಕ್ಷಿಣಿ  ವೇದಮಾತ-
ಸ್ತಾರೇಶ್ವರೀ   ತ್ವಮಪಿ  ರಕ್ಷ ವಿನಾಶಕಾಲೇ ।
ಯದ್ಯೇಕಭಕ್ತ  ಇತಿಹಾಸಪುರಾಣವಕ್ತಾ
ನಿತ್ಯಾನುರಕ್ತಹರಪಾದಸರೋಜಮೀಡೇ   ॥ ೫೯-೮॥
ತೇಶ್ರೀಪದಂ ಭುವನಸಾರಮನಂತಸೇವ್ಯಂ
ಯೋಗಾಸ್ಪದಂ ಕೃತಿಭಿರಾಶ್ರಯಮೇಕಯೋಗಮ್  ।
ಸರ್ವೇ ಭಜಂತಿನಿಜಮೋಕ್ಷಫಲಾಯನಿತ್ಯಂ
ದೀನೋಽಹಮಂಬಭುವನೇಶಿಮುದಾಭಜಾಮಿ ॥ ೫೯-೯॥
ತ್ರೈಲೋಕ್ಯಪೂಜಿತಪದಂ  ಹೃದಯಾಂಬುಜಸ್ಥಂ
ಚಿತ್ತಪ್ರಕಾಶಕಮಲೇ  ಸ್ವಸುಖಾನುಭೂತಮ್  ।
ಮಾಯಾಶ್ರಯಂ ಸಕಲಸಿದ್ಧಿನಿದಾನರೂಪಂ
ಮಂಜೀರಹಾರವಿನತಂವರಮಾಶ್ರಯಾಮಿ  ॥ ೫೯-೧೦॥
ಕೌಟೀರಹಾರಕಮಲಪ್ರಿಯಮಾಲ್ಯಶೋಭೇ 
ಶೋಭಾಕರೇ ಸ್ಥಿರತರಾ ಭವಮೇಹೃದಬ್ಜೇ  ।
ಭೂಮಂಡಲೇಹಿಬಲವಾನ್ಕೃತಕೃತ್ಯ  ಏವ
ತ್ವಾಮೀಶ್ವರೀಂ  ಹೃದಿಮುದಾಸುಖಮಾಶ್ರಯಾಮಿ  ॥ ೫೯-೧೧॥
ನಿತ್ಯೇ  ಪುರಾಭಜತಿಯೋಗಸುಸಿದ್ಧಯೇಽಸೌ
ಶಂಭುರ್ಗಿರೀಶ ಇತಿಚೇಶ್ವರಪಾರ್ಶ್ವಗಾಮಿ   ।
ಸಾಯುಜ್ಯನಾಥಪದವೀಂ  ಗತ ಈಶಕಾಂತೇ
ಏಕಾಕಿನೀ ಕುಲವತಾಂಘ್ರಿಯುಗಂ ಕಿಮನ್ಯೈಃ  ॥ ೫೯-೧೨॥
ಧ್ಯಾಯಂತಿ ಯೋಗಿನ ಇಹಾಘಸಮೂಹಶೈಲಂ
ಸಂಹಾರಹೇತುಕಸದಾಘವಿನಾಶನಾಯ ।
ಚಿತ್ತೋತ್ಸವಾಯ  ವಿಭವಾಯಜಯಾಯಭೂಮೇಃ
ದೀನೋಽಹಮಾಶುವಿಭಜಾಮಿಪದಂಶ್ರಿಯೇ ತೇ ॥ ೫೯-೧೩॥

ಕೃಷ್ಣೇ  ಸಿತೇ ವಿಮಲಪೀತನಿಭೇಸುರಕ್ತೇ
ವರ್ಣಾಶ್ರಯೇ ತ್ವಮವ ಮಾಮತಿದೀನಮೇಕಮ್ ।
ಪುತ್ರಂ  ತವೈವಚರಣಾಂಬುಜಮೇವಕಾಂತಂ
ನೀಲಾಂಬುಜೇಸ್ಥಿರತರಂ ಕುರುಕಾಮದಾತ್ರಿ ॥ ೫೯-೧೪॥
ಸರ್ವೇಶ್ವರೀ  ಪ್ರಿಯಕರಿ  ಭವಭಾವಹಂತ್ರಿ
ನಾನಾಧ್ವನಿಪ್ರಣತಕಾಮದುಘೇ  ವಿಚಿತ್ರೇ  ।
ರತ್ನಾಂಬರೇ ಸುಖಪದಂಯದಿದೇಹಿದಾಸ್ಯಂ
ತ್ವಂ ಚಾರುವರ್ಣಗಲಿತೇಪದಮಾಶ್ರಯಾಮಿ  ॥ ೫೯-೧೫॥
ರತ್ನಾಕರೇ  ಸಕರುಣೇಽರುಣಕೋಟಿವರ್ಣೇ
ಸ್ವರ್ಣಾದಿನಿರ್ಮಿತಸೃಜಾಪವಿಶೋಭಿತಾಂಗೀ  ।
ತ್ವಂ  ಕಾಕಿನೀಯದಿ ಕಟಾಕ್ಷನಿಪಾತಮೇಕಂ
ಸರ್ವಂಕುರುಷ್ವ ಸುಖಮೋಕ್ಷಪಥಪ್ರಮೋದೀ  ॥ ೫೯-೧೬॥
ಆದ್ಯೇ  ಪ್ರವಾಲವಿಮಲೇಽಮಲಮಾಲ್ಯಶೋಭೇ 
ಸೂಕ್ಷ್ಮೇಽತಿಸೂಕ್ಷ್ಮನಿಕರೇ    ಕರುಣಾನಿಧಾನೇ ।
(ಕ )ಬಾಲೇವಲೇಪ್ರಚಲೇ ಚಪಲೇಪ್ರಲಾಪೇ
ಯೋಗೇಶಿಪಾದಕಮಲಂಕುಲಮಾಶ್ರಯಾಮಿ  ॥ ೫೯-೧೭॥
(ಖ ) ತ್ವಂ ಷೋಡಶೀ ಖರತರಾಖರಖಡ್ಗಹಸ್ತೇ 
ಖಡ್ಗೇಶ್ವರೀ   ಪ್ರಖರವಾಕ್ಯಮಥಾಢ್ಯವಕ್ತ್ರೇ     ।
ಖರ್ಜೂರಹಾರರುಚಿರೇಖಲಹಂತ್ರಿ ತುಭ್ಯಂ
ನಿತ್ಯಂ  ನಮೋ ನಮಉಪೇಂದ್ರಗಿರೀಂದ್ರಸೇವ್ಯೇ    ॥ ೫೯-೧೮॥
(ಗ ) ಗೀತಾನತೇ ತರುತರೇಪ್ರಣಮಾಮಿ ನಿತ್ಯಂ
ಗಾತ್ರೇಶ್ವರೀ   ಗತಿಹರೇ ಗಣನಾಥಸೇವ್ಯೇ  ।
ಗಾಯಂತಿತೇಚರಣಪಂಕಜಸಾರಗೀತಂ
ರಕ್ಷಾಪ್ರಚಂಡಕಲುಷಾದನುಪೇಕ್ಷಣೀಯಮ್   ॥ ೫೯-೧೯॥
(ಘ )ದೀರ್ಘಸ್ವರೇ  ಘನವರೇಘನಘೋರನಾದೇ
ಘೋರಾನನೇನವಘನೇಘಟನಾಘನಾನಾಮ್ ।
ಘೋರಾಸ್ಪದೇ ಘಟಗತೇಘಟಶೂನ್ಯಕರ್ತ್ರಿ 
ತ್ವಂ  ಕಾಕಿನೀ ಸಮವತು ಕ್ಷಿತಿದೋಷಜಾಲಾತ್  ॥ ೫೯-೨೦॥
(ಙ )ಆನುಸ್ವರೇ  ಸ್ಮರಹರೇ  ನನುರೂಪವಿದ್ಯೇ
ಸಂಯೋಗಿನೀಪ್ರಬಲಶತ್ರುವಿನಾಶಭೂತೇ   ।

ರಕ್ಷೇಽತಿರಕ್ಷ  ಕರುಣಾಂಕುರುದೇಹಿಮೋಕ್ಷಂ
(ಚ )ಚಂಡಿಪ್ರಚಂಡನಯನೇ ಚರಣಂಭಜೇತೇ ॥ ೫೯-೨೧॥
(ಛ )ಛತ್ರಪ್ರದೇ   ಛಲಹರೇಛದವಾಸಿನೀ ತ್ವಮ್  ।
ಛದ್ಮಸ್ಥಿತೇ  ಹೃದಯಪಂಕಜದಕ್ಷಯೋಗೇ ।
(ಜ )ತ್ವಾಂ ಪೂಜಯೇಜಯಧರೇಯದುನಾಥಜನ್ಯೋ  ।
ಜಾಯೇಜಯಂಯದಿಹದೇಹಿಪದಂಭಜಾಮಿ ॥ ೫೯-೨೨॥
(ಝ )ಝಂಕೇಝನಜ್ವಲಯತೀಹ  ರಿಪುಂ ಪಿಬಂತಿ
ತ್ವಂ ಕೌಶಿಕೀ ಸಕಲದೇಹವಿಶೋಧನೀ ತ್ವಮ್  ।
(ನ )ನಿತ್ಯೇಽನುನಾಸಿಕಪದೇ ಸಕಲಾರ್ಥದೇ ತ್ವಂ
(ಞ ) ರಕ್ಷಾಂ  ಕುರುಷ್ವ ವಿಪದೇಕುಲಪುಂಜಗುಂಜೇ ॥ ೫೯-೨೩॥
(ಟ )ಟಂಕಾರಗೇಽಟ್ಟಹಸನೇ ಟಲಲೇಽಟ್ಟಹಾಸೇ  ।
(ಠ )ಠಾಕ್ಕಾರಿಣೀ  ಸಠಹರಾಪರಿನಿಷ್ಠಿತಾ  ತ್ವಮ್  ।
ಸಿಂಹೇಷ್ಟಪೃಷ್ಠನಿಲಯೇಽಸ್ಥಿರಯೋಗಭಾವಂ  
ಹೃತ್ಪದ್ಮಕೇ   ಕುರು ಸದಾಸಕಲಾರ್ಥದಾತ್ರಿ ॥ ೫೯-೨೪॥
ಏತತ್ಸ್ತೋತ್ರಂ    ಪಠೇದ್ಧೀಮಾನ್ ಧ್ಯಾನನ್ಯಾಸಪರಾಯಣಃ   ।
ವಿಭಾವ್ಯ ಸ್ತೌತಿ ಯೋಯೋಗೀ ಸಯೋಗೀಮೋಕ್ಷಭಾಗ್ಭವೇತ್  ॥ ೫೯-೨೫॥
ಹೃತ್ಪಂಕರುಹಮಧ್ಯಸ್ಥಂ    ಸ ಪಶ್ಯತಿ  ಜಗತ್ತ್ರಯಮ್  ।
ಅಷ್ಟಸಿದ್ಧಿಯುತಃ ಶೀಘ್ರಂ  ಜೀವನ್ಮುಕ್ತೋ   ಭವೇನ್ನರಃ  ॥ ೫೯-೨೬॥
ಇತಿ ಶ್ರೀರುದ್ರಯಾಮಲೇ  ಮಹಾತಂತ್ರೋದ್ದೀಪನೇ   ಸಿದ್ಧಮಂತ್ರಪ್ರಕರಣೇ 
ಕಾಕಿನೀಸ್ತೋತ್ರವಿನ್ಯಾಸೋ   ನಾಮೋನಷಷ್ಟಿತಮಃ ಪಟಲಃ ॥ ೫೯॥

The numbers correspond to paTala and verse numbers from

Rudrayamala uttaratantra.

